
Fundur haldinn í Héraðsnefnd Austur Húnvetninga miðvikudaginn 2. júlí 2003 kl. 13:00 á Hótel Eddu Húnavöllum.  Mæting samkvæmt undirskriftum.

Ágúst Þór Bragason, oddviti, setti  fundinn og stjórnaði honum. Selma Svavarsdóttir ritaði fundargerð.

Dagskrá fundarins var svohljóðandi: 

1. Invest, kynning á starfsemi

2. Ársreikningur Héraðsnefndar og stofnana fyrir árið 2002

3. Kjör oddvita, varaoddvita og eins fulltrúa í héraðsráð ásamt þremur varamönnum

4. Fundargerð samgöngumálanefndar frá 6. maí 2003

5. Tillaga héraðsráðs um Textílháskóla

6. Önnur mál

1.
Invest, kynning

Á fundinn eru mættir Baldur Valgeirsson og Sigurður Sigurðarson frá Iðnþróunarfélagi Norðurlands vestra. Kynntu þeir starfsemi Invest fyrir héraðsnefndarmönnum.

Nokkrur umræða varð um starfsemi Invest. Baldri og Sigurði var síðan þökkuð greinargóð kynning.

2.
Ársreikningur Héraðsnefndar Austur Húnvetninga og stofnana fyrir árið 2002

Fyrir fundinum lá ársreikningur Héraðsnefndar Austur Húnvetninga og stofnana fyrir árið 2002. Framkvæmdastjóri kynnti helstu breytingar sem orðið hafa á framsetningu ársreikningsins frá árinu áður. Hún kynnti jafnframt helstu niðurstöður reikningsins.

Rekstrarreikningur

Heildartekur héraðssjóðs námu kr. 74.143 þús. þar af námu framlög sveitarfélaganna kr. 63.661 þús. Aðrar tekjur héraðssjóðs kr. 10.482 þús. samanstanda að mestu leiti af leigutekjum og endurgreiðslum ríkissjóðs vegna svæðisskipulags. 

Laun og launatengd gjöld námu kr. 9.658 þús. eða 13,0% af heildartekjum. 

Annar rekstrarkostnaður nam kr. 61.600 þús. eða 83,1% af heildartekjum.

Afskriftir námu 3.817 þús. eða 5,1% af heildartekjum.

Fjármagnsliðir kr. 1.695 þús. eða 2,3% af heildartekjum.

Rekstrarniðurstaða var neikvæð um kr. 2.628 þús.

Stofnanir héraðsnefndar eru Dvalarheimilið Sæborg, Tónlistarskóli Austur Húnvetninga, Héraðsskjalasafn Austur Húnvetninga og Menningarsjóður Austur Húnvetninga.

Heildartekjur samstæðu héraðssjóðs og stofnana námu kr. 98.729 þús. þar af námu framlög sveitarfélaganna kr. 63.661 þús. Aðrar tekjur kr. 35.069 þús. samanstanda að mestu leiti af leigutekjum og endurgreiðslum ríkissjóðs eins og áður sagði jafnframt daggjöldum og nemendagjöldum.

Laun og launatengd gjöld námu kr. 45.837 þús. eða 46,4% af heildartekjum.

Annar rekstrarkostnaður nam kr. 46.289 þús. eða 46,9% af heildartekjum.

Afskriftir námu 8.087 þús. eða 8,2% af heildartekjum.

Fjármagnsliðir kr. 3.223 þús. eða 3,3% af heildartekjum.

Rekstrarniðurstaða var neikvæð um kr. 4.707 þús.

Efnahagsreikningur 

Eignir héraðssjóðs skiptast þannig:

Fastafjármunir kr. 149.361 þús.

Veltufjármnir kr. 5.964 þús.

Skuldir héraðssjóðs skiptast þannig:

Langtímaskuldir kr. 18.512 þús.

Skammtímaskuldir kr. 13.327 þús.

Eigið fé kr. 123.485 þús.

Eignir samstæðu héraðssjóðs og stofnana skiptast þannig:

Fastafjármunir kr. 243.531 þús.

Veltufjármunir kr. 8.896 þús.

Skuldir samstæðu héraðssjóðs og stofnana skiptast þannig:

Langtímaskuldir kr. 38.007 þús.

Skammtímaskuldir kr. 17.798 þús.

Eigið fé kr. 196.622 þús.

Nokkur umræða varð um ársreikninginn og komu fram fyrirspurnir um ýmsa liði hans. Framkvæmdastjóri svaraði fyrirspurnum. Ársreikningur var síðan borin upp og samþykktur samhjóða.

3.
Kjör oddvita, varaoddvita og eins fulltrúa í héraðsráð ásamt þremur varamönnum

Oddviti las bréf Blönduósbæjar dags. 27. júní 2003 þar sem fram tilkynnt er um svohljóðandi samþykkt bæjarstjórnar Blönduóssbæjar þann 24. júní 2003:  “Valgarður Hilmarsson verður aðalfulltrúi í Héraðsnefnd Austur Húnvetninga. Varamaður er Hjördís Blöndal.”

Fram kom uppástunga um að Adolf H. Berndsen, Jón Bjarnason og Þórdís Hjálmarsdóttir stilltu upp tillögu um kjör oddvita, varaoddvita og eins fulltrúa í héraðsráð ásamt þremur varamönnum.

Afgreiðslu var frestað þar til í lok dagskrár.

4.
Fundargerð samgöngumálanefndar frá 6. maí 2003

Fyrir fundinum liggur fundargerð samgöngumálanefndar frá 6. maí 2003. Samgöngumálanefnd leggur til við héraðsnefnd “að kynntur verði fyrir íbúum héraðssins möguleikar á að bundið slitlag verði sett á heimreiðar á þeim forsendum að viðkomandi bóndi eða landeigandi beri helming kostnaðar ásamt því að greiða kostnað við 50 metra kafla næst bænum.”

Rafn Sigurbjörnsson lagði fram svohljóðandi tillögu: “Héraðsnefnd Austur Húnvetninga beinir þeim tilmælum til Vegagerðarinnar að lagt verði bundið slitlag á safnvegi eftir því sem fjármunir til málaflokksins leyfa. Vegagerðin greiði helming kostnaðar á móti heimaaðila. Jafnframt minnir héraðsnefnd á að víða er þörf á að byggja upp og styrkja safnvegi í héraðinu.”

Umræða varð um safnvegi í héraðinu. 

Tillaga Rafns var borin undir atkvæði og samþykkt samhljóða.

5.
Tillaga héraðsráðs um Textílháskóla

Fyrir fundinum liggur svohljóðandi tillaga héraðsráðs:

“Héraðsnefnd Austur Húnvetninga samþykkir að leita leiða til að koma á fót stofnun sem starfi á háskólastigi á sviði textíliðnaðar. Stofnunin starfi í tengslum við heimilisiðnaðarsafnið og Kvennaskólann á Blönduósi. 

Stofnunin hafi eftirfarandi að markmiði: 

· Annast rannsóknir á íslenskum textíliðnaði 

· Leitast við að stofna samnorrænt rannsókna- og  fræðasetur á sviði textílrannsókna

· Stofna samnorrænt þjóðbúningasetur

· Verða miðstöð hverskyns norræns handverks á sviði klæðagerðar

Héraðsnefnd samþykkir að fela héraðsráði að kjósa þriggja manna nefnd sem vinni með framkvæmdastjóra að undirbúningi og heimilar héraðsráði að verja allt að kr. 500 þús.  til verkefnisins.”

Jóhann Guðmundson skýrði hugmyndir varðandi verkefnið. Umræður urðu um málið. Tillaga héraðsráðs var borin undir atkvæði og samþykkt samhljóða.

Fundarhlé var tekið frá 15:00 til 15:45.

6.
Önnur mál

· Valgarður Hilmarsson lagði fram eftirfarandi tillögu: ,,Héraðsnefnd Austur Húnvetninga felur héraðsráði að leita allra leiða til hagræðingar í rekstri héraðsnefndar. Héraðsráð leggi fram greinargerð  með tillögum um hagræðingar-aðgerðir á næstu fundi héraðsnefndar.” Tillagan var borin upp og samþykkt samhljóða.

· Jóna Fanney Friðriksdóttir, bæjarastjóri Blönduóssbæjar, spurði hver staðan væri varðandi mögulega sameiningu félagsþjónustu og skólaþjónustu. Framkvæmdastjóri skýrði frá því að fyrst og fremst strandaði á að finna stofnunum sameiginlegt húsnæði. 

· Framkvæmdastjóri skýrði frá því að fram hafi komið sú hugmynd innan héraðsráðs að safna saman framúrstefnuhugmyndunum héraðsnefndarmanna frá síðasta héraðsnefndarfundi. Hún óskaði eftir því að nefnarmenn sendu sér hugmyndir sínar.

3. 
Kjör oddvita, varaoddvita og eins fulltrúa í héraðsráð ásamt þremur varamönnum, framhald

Adolf H. Berndsen las svohljóðandi tillögu uppstillingarnefndar:

Héraðsráð aðalmenn:
Valgarður Hilmarsson, oddviti


Jóhann Guðmundsson, varaoddviti


Magnús Jónsson, fulltrúi

Héraðsráð varamenn:
Þórdís Hjálmarsdóttir


Rafn Sigurbjörnsson


Adolf Berndsen

Tillagan var borin upp og samþykkt.  Ágúst Þór óskaði eftir að bókað yrði að hann sitji hjá við kjör oddvita.

Framkvæmdastjóri og héraðsnefndarmenn þökkuðu Ágústi Þór góð störf sem oddvita héraðsnefndar. 

Fleira ekki gert, fundi slitið kl. 16:00

Adolf H. Berndsen, sign


Bryndís Björk Guðjónsdóttir, sign

Birna Sveinsdóttir, sign


Selma Svavarsdóttir, sign

Jensína Lýðsdóttir, sign


Jóna Fanney Friðriksdóttir, sign

Tryggvi Jónsson, sign

Rafn Sigurbjörnsson, sign

Jóhanna G. Jónasdóttir, sign

Erlendur E. Eysteinsson, sign

Valgarður Hilmarsson, sign

Jón B. Bjarnason, sign

Björn Magnússon, sign

Valdimar Guðmannsson, sign

Þórdís Hjálmarsdóttir, sign

Ágúst Þór Bragason, sign

Jóhann Guðmundsson, sign

